
Gemeinsam Äntwert vum Här Premierminister, Staatsminister a vum Här Aussen- an 
Europaminister op d’parlamentaresch Fro n°7577 vum 9. Februar 2023 vum honorabelen 
Deputéierte Fernand Kartheiser 

Ad 1) 

Den Aussen- an Europaminister Jean Asselborn huet den 16. Februar 2023 op den oppene Bréif 
vun der russeschsproocheger Communautéit zu Lëtzebuerg geäntwert. Hien huet ënnert anerem 
bedauert dass eng Projektioun vum Kannerfilm “Tscheburaschka” ofgesot gouf. Hien huet 
ënnerstrach dass déi russeschsproocheg Communautéit zu Lëtzebuerg net dierf fir 
d’Krichsverbriechen, déi vun der russescher Regierung an Arméi an der Ukrain begaange ginn, 
verantwortlech gemaach ginn.  

D’Regierung veruerteelt weiderhin all Form vun Diskriminatioun an Friemefeindlechkeet. 

Ad 2) 

Et ass am Moment keng offiziell Entrevue mat de Vertrieder vun der russeschsproocheger 
Communautéit zu Lëtzebuerg virgesinn.  

Ad 3) 

Der Regierung sti keng weider Informatiounen zur Verfügung ewéi déi, déi schonn am uewen 
genannten oppene Bréif an an der Presse ze fannen sinn. 

Ad 4) 

Den Opruff zu engem respektvolle Mateneen an der Gesellschaft ass eng Konstant an der 
Positioun vun der Regierung. Den illegalen Ugrëffskrich vu Russland géint d’Ukrain huet näischt 
un dëser Positioun geännert. 

Lëtzebuerg, den 8. Mäerz 2023 

De Premierminister, Staatsminister 

(s.) Xavier BETTEL 

